
REPUBLIKA E KOSOVËS                                                               KOMUNA E LIPJANIT 

REPUBLIKA KOSOVA                                                                    OPŠTINA LIPLJAN 

REPUBLIC OF KOSOVO                                                                MUNICIPALITY OF LIPJAN

E K S T R A K T


Nga procesverbali i mbledhjes së  4-të të Kuvendit të Komunës së Lipjanit mbajtur më 31. 01. 2018 në sallën e Kuvendit me fillim në ora 1000 
Në mbledhje prezentuan:

1. Daut Azemi, Kryesues i Kuvendit      

2. Diamant Bytyqi, anëtar 
3. Arton Retkoceri, anëtar

4. Mehmetali Krasniqi, anëtar

5. Nehat Tërpeza,anëtar

6. Fadil Sopa, anëtar 

7. Hyra Bytyqi, anëtare
8. Linda Shahini, anëtare 

9. Anila Reçica, anëtare
10. Ramadush Tasholli, anëtar

11. Naim Jahiri, anëtar

12. Majlinda Sylejmani, anëtare
13. Lulzim Rrustemi, anëtar

14. Ramiz Qeriqi, anëtar

15. Argjent Tasholli, anëtar

16. Nazmi Krasniqi, anëtar
17. Lumturije Bytyqi-Hasani, anëtare
18. Egzona Bytyqi, anëtare
19. Selatin Retkoceri, anëtar

20. Shkelzen Bislimi, anëtar
21. Albulena Kelmendi, anëtare
22. Afrim Miftari, anëtar
23. Hajdin Bytyqi, anëtar

24. Safete Amerllahu, anëtae
25. Bashkim Budakova, anëtar

26. Ukë Kryeziu, anëtar

27. Ganimete Qeriqi, anëtare
28. Manush Shamolli, anëtar

29. Egzona Fazliu, anëtare
30. Arben Salihu, anëtar

31. Fehmi Rexhepi, anëtar

Të tjerë prezent: 
1. Imri Ahmeti, Kryetar i Komunës 
2. Fauz Xhemajli,  Nënkryetar i Komunës në detyrë
3. Lulzim Qerimi, Nënkryetar i Komunes per komunitete 

4. Avni Olluri, drejtor i Administratës 

5. Rasim Hasani, drejtor i DA
6. Latif Ramadani, drejtor  i DBF-së
7. Adem Duriqi, drejtor i DP, 
8. Ilir Tasholli, drejtor i DSHP, 
9. Nazim Gashi, drejtor i DMSH, 
10. Imer Rrustemi, drejtor i DI, 
11. Shkelzen Hajdini, drejtor i DEZH
12. Bekim Shabani, drejtor i DRSK
13. Emina Rexhiqi, drejtoreshë e DPU-së
14. Sefer Tasholli, drejtor i DGJK

15. Shefqet Amerllahu, drejtor i DBPZHR

16. Vlora Limani-Hajnuni, drejtoreshë e DSHMS

17. Xhevdet Bytyqi, Kryetar i BIK

18. Kimete Jashanica, përfaqësuese e OSBE-së 
19. Bekim Krasniqi, OJQ”YAHR”
20. Ylber Reçica, OJQ “POLIS”

21. Përfaqësues të mediave dhe 

22. Numër i konsideruar i qytetarëve


Procesverbalin nga kjo mbledhje e mbajti Sami Murati. 

Kryesuesi i Kuvedit Daut Azemi pas konstatimit se në mbledhje prezentojnë të gjithë  anëtarët e Kuvendit hapi mbledhjen duke pershendetur te pranishmit.

Pastaj Kryesuesi tha se rendin e ditës së bashku me material e keni marrë dhe në vazhdim lexoi rendin e ditës së propozuar.
Pastaj pyeti anëtarët se a ka dikush vërejtje apo plotësime? 
Argjent Tasholli, tha se unë kam në propozim Rregulloren për transparencë shihet shumë kjarte se është bërë kopjim i rregullores nga komuna tjera dhe mendoj se duhet të hiqet nga rendi i ditës kjo pikë. 

Kryesuesi kërkoi që të deklarohen rreth pikave të rendit të ditës dhe kur të diskutohet kjo pikë të përmirësohet ai lëshim që është bërë, në vazhdim Kryesuesi vuri në votim rendin e ditës dhe pas votimit konstatoi se Kuvendi me 25 vota për, 6 kundër miratoi këtë:
REND DITE

1. Aprovimi i ekstrakteve nga mbledhja e 2 dhe 3-të e Kuvendit 

2. Propozim vendim paraprak për dhënien në shfrytëzim afatshkurtër të pronave të paluajtëshme të Komunës. 

3. Propozim Rregullorja për ndryshimin dhe plotësimin e rregullores për kushtet, kriteret dhe procedurat e ndarjes se subvencioneve 15Nr. 011-70915 e datës 28. 12. 2016

4. Propozim Rregullorja mbi transparencën.

5. Propozim vendim per dhënien në shfrytëzim të pronës komunale Këshillit të Bashkësisë Islame në Lipjan për ndërtimin e Xhamisë në Lipjan.

6. Propozim vendim për dhënien e pelqimit për ndarjen e mjeteve financiare Bashkësisë Islame në Lipjan. 

7. Propozim vendim për caktimin e lokacioneve për deponimin e mbeturinave nga ndërtimet dhe demolimet e tyre dhe groposjen e kafshëve të ngordhura. 

8. Propozim vendim për themelimin e Komitetit për Politikë dhe Financa 

Pastaj Kryesuesi Daut Azemi, pyeti anëtarët se a ka dikush ndonjë pyetje.

Lulzim Rrustemi, fillimisht përshëndeti të pranishmit dhe njoftoi anëtarët e Kuvendit me peticionin e qytetarëve të fshatit Rubovc,Kojskë dhe Pojatë lidhur me emrin e shkollës që është duke u ndërtuar dhe kërkoj që t`i ndërrohët emri dhe shkolla ta merr emrin e atdhetarit Jonuz Emin Bajqinca. Atdhetarit dhe bashkëluftëtarit të Hysen Tërpezës dhe Adem Gllavicës. Unë i inkurajoj DKA-në që t`i drejtoj qytetarët që përmes rrugës ligjore të bëhet ky ndryshim. Nërsa qështja e dytë ka të bëjë me ujin e pijshëm të fshatit Medvec të dilët nuk kanë furnizim me ujë të pijshëm dhe pyetja i drejtohet drejtoratit për Shërbime Publike që të na njoftoj se qka është duke u bërë në këtë drejtim. 
Linda Shahini, i drejtohem ekzekutivit të komunës me kërkesë që sa më parë të filloj ndarja e banesave për familjet në nevojë sepse komuna dhe Kuvendi janë të thirrur që të punojnë dhe të marrin vendime për përmirësimin e gjendjes së qytetarëve të komunës, andaj kërkoj që sa më parë të sillet për aprovim në Kuvend vendimi për ndarjen e banesave për familjet që kanë nevojë për strehim. 
Selatin Retkoceri, përshëndeti të pranishmit dhe në vazhdim ngriti disa qështje që kanë të bëjnë drejtpërsëdrejti me jetën e qytetarëve siq janë: respektimi i Ligjit për duhanin i cili nuk zbatohët në asnjë institucion publik dhe pyetja ime i drejtohet drejtoratit të inspektoratit komunal se sa janë duke punuar në kontrollin dhe sa gjoba janë shqiptuar për mos zbatimin e këtij Ligji. Pyetje tjetër ishte rruga Janjevë -Lipjan si dhe rrethi te udhëkryqi i cili ka mbetur në gjysmë. Pastaj rruga regjionale Magurë-Lipjan, projekte të cilat janë financuar prej Ministrisë por që ne si komunë duhet të bëjmë trysni që këto projekte të përfundohen sa më shpejt dhe më mirë. Pastaj potencoj ndërtimin e trotuareve pa asnjë kriter dhe po krijohën mbeturina dhe po bllokohen rrugët prej tyre, gjithashtu problem i madh për qytetarë është mashtrimi nga ana e marketeve me çmime jo reale dhe me mallra të skaduara që po i dëmtojnë qytetarët. 
Ramiz Qeriqi, tha se kam dy kërkesa njëra ka të bëjë me ujërat e zeza te nënkalimi në Krojmir i cili nuk është funksional dhe kërkoj që të ndërhyhet, ndërsa tjetra ka të bëjë me sheshin “Adem Jashari”.Është bërë një lëshim nuk e di arsyen por kërkoj që për hirë të veprës dhe sakrificës se Komandantit të intervenohet sa më shpejt sepse nuk është e hjeshme që shtatorja të mos jetë e ndriquar me së paku dy drita. 
Shkelzen Bislimi, ngriti shqetësimin e qytetarëve të Gadimes por edhe të gjithë komunës lidhur me përdorimin e narkotikëve në afërsi të shkollave dhe nga nxënësit, andaj kërkoj nga drejtori i DKA-së që të merrë masa lidhur me këtë fenomen. Ndërsa nga Kryetari i komunës kërkoj që të kërkoj nga policia patrollimin sa më të madh rreth objekteve shkollore me qëllim të parandalimit të kësaj dukurie si dhe organizimin e fushatave vetëdijsuese për këta të rinjë.
Lumturije Bytyqi-Hasani, përshëndeti të pranishmit. Unë kam dy qështje që dua t`i ngris njëra ka të bëjë me arsimin por pasi që drejtori nuk qenka këtu po i drejtohem Kryetarit, qështja ka të bëjë me punësimin e një roje në shkollën e mesme me vendim të këshillit të shkollës. Unë dua të dijë se sa është e drejtë dhe legjitime punësimi me një vendim  të këshillit të shkollës, sepse është kërkuar participim nga ana e nxënësve me nga 3€ në vit. Sipas disa informatave ka shumë prind që nuk janë pajtua me këtë vendim dhe kërkoj nga ju që të na raportohet në detaje lidhur me këtë qështje sepse nuk kemi informata se kush është i punësuar a i paguan tatim shtetit dhe ka hapësirë për keqpërdorim të këtyre mjeteve të 
grumbulluara. kështu që nëse nuk është ndërmarr deri tash asgjë ju lusim që ta ndalni këtë marrëzi. Sepse ne e dijmë që kopetent për punësim dhe ofrim të sigurisë në shkolla është DKA-ja. Ndërsa e dyta ka të bëjë me deponin e krijuar në fshatin Shalë e cila paraqet rrezik potenciale për përhapjen e epidemisë dhe ndikim në ndotje. Ne e dijmë që është intervenuar në disa fshatra por është neglizhuar fshati Shalë i cili është një ndër fshatrat më të mdhenjë të komunës. 
Ganimete Qeriqi, përshendeti të pranishmit dhe theksoj se dola në foltore që të diskutoj me qëllimin që ta potencoj se ne jemi shërbëtorë të popullit andaj duhet t`i ngrisim shqetësimet e tyre. E përkrahi Linden në diskutimin e saj gjithashtu edhe Selatinin sepse jemi dëshmitarë që me të vërtetë punëtorët e sektorit privat janë të shfrytëzuar maksimalisht. Ka raste kur në emërgjencë na vijnë punëtorë të lodhur tej mase sepse punëdhënësit kërkojnë punë shtesë jashtë orarit gjithashtu e përkrahu drejtoreshën Vlorë për hapat e ndërmarrur në QKMF por dua të theksoj se për shkak të mos ekzistimit të shërbimit të patronazhit qytetarët po na vdesin pa e gëzuar këtë shërbim, gjithashtu kërkoj që sa më shpejt të bëhet dezinfiktimi i objektit të emërgjencës sepse jemi të rrezikuar ne si punëtorë dhe pacientët. Ndëra për Kryetarin kam dy pyetje kanë qenë premtim elektoral për fshatin Krojmir rruga për te gryka e shpetimit si dhe ndërtimin e ambulantës. 
Naim Jahiri, tha se është bërë mjaft nga ana e ekzekutivit por kam një kërkesë që të vazhdohet dhe të trajtohen qenët endacak sepse paraqesin rrezik gjithashtu e përshëndes punën e Vlorës në drejtoratin e shëndetësisë rreth rendi dhe orarit të publikuar për qytetarë.
Albulena Kelmendi, deshta të ndërlidhem me diskutimet e mëhershme në lidhje me sigurimin në gjimnaz pasi që jam pjesë e asaj shkolle mund t`ju them se ai vendim është i këshillit të prindërve dhe ju siguroj se disa nxënësve ju ka vështërsuar dalja nga shkolla dhe për këtë arsyje ka ankesa ndërsa nga ana e prindërve nuk ka pasur asnjë ankesë, mendoj se vëmendja më e madhe duhet t`i kushtohet problemit që e ceku Shkelzeni lidhur me përdorimin e narkotikëve në shkolla dhe jasht tyre. Unë mendoj se duhet të diskutohet në një mbledhje të veqant kjo problematikë sepse si komunë e vogtël që jemi ka shumë përdorues. Tash së fundmi kemi psikolog në shkollë por mendoj se duhet të kemi edhe sociolog dhe ate me orar të plotë dhe të mirren me nxënësit dhe problemet e tyre.
Pasi që pyetje tjera nuk pati Kryesuesi Daut Azemi, i dha fjalën Kryetarit të Komunës z. Imri Ahmeti, i cili në vazhdim përshëndeti të pranishmit, falenderoj të gjithë anëtarët e Kuvendit të cilët parashtruan pyetje të cilat mendoj se duhet medomos t`i diskutojmë ti inkorporojmë në agjenden e punës së ekzekutivit dhe që janë në të mirë të qytetarëve.Unë edhe më heret kam deklaru se kategorikisht refuzoj të përgjigjem në pyetje sugjestive, politike e pyetjeve tjera të pa vend që nuk kanë ndonjë peshë të rëndësishme. Dua të ndërlidhem me diskutimin e Albulenes kur theksoi se ka përmirësim të diciplinës në shkolla pikërisht për arsye se ka rregull më të madh ndërsa sa i përket vendimmarrjes këshilli i prindërve ka të drejtë marrjen e vendimit të tillë dhe pagesa prej 3€ është vjetore dhe këtë shumë e kanë caktuar prindërit e nxënësve. Kjo praktikë është edhe në komuna tjera, ndërsa sa i përket sigurisë edhe në të kaluarën edhe tani qdo vit raportohet për siguri në komunë dhe kjo është ekskluzivisht detyrë e policisë e jo e Kryetarit. Shpresoj se në ndonjëren prej mbledhjeve të ardhshme do ta kemi një raport të detajizuar për këtë problematikë. Asnjëri prej neve i vetëm nuk mund ta zgjidh këtë dukuri por mendoj se duhet të gjithë ta japin kontributin e vetë. Një gjë duhet ta kemi të qartë se ne nuk mund të veprojmë të vetëm sepse nuk jemi shtet por duhet të bashkë veprojmë me komuna tjera. Sa i përket trajtimit të qenëve endacak është ngritë në nivel vendi dhe shpresoj se do të zgjidhet ky problem në afat sa ma të shpejtë. Ndërsa sa i përket premtimeve në fushatë jemi në fillim të mandatit dhe shpresoj se do t`i realizojmë të gjitha projektet që i kemi premtuar. Edhe qështja e kanalizimit në Krojmir duhet të marrë një epilog por qytetarët e fshatit Krojmir nuk kanë lejuar që gypat e kanalizimit të kalojnë nëpër pronat e tyre ndërsa komuna nuk ka mjete financiale për eksproprijimin e atyre pronave. Ndërsa sa i përket 
respektimit të Ligjit të duhanit që e ngriti Selatini me të drejtë ne jemi dëshmitarë se edhe në komua tjera sikurse edhe te ne nuk ka gjetur zbatim ky Ligj. Ne kemi filluar nga vetëvetja dhe ju e dini që është marrë vendim që në institucionet publike të zbatohet në përpikëmëri ndalimi i pirjes së duhanit. Sa për njoftim ju e dini që inspektori i punës, i tregëtisë dhe sanitar janë direkt punëtorë të ministrisë dhe ata kontrollohen nga ministritë relevante. Ndërsa sa i përket rreth rrotullimeve ju e dini që janë projekte të financuara nga Ministria e infrastrukturës dhe ne kemi bërë disa herë përpjekje dhe shkresa që punët nuk janë duke u kryer si duhet por ne nuk kemi pasur mundësi të bëjmë më tepër. Sa për njoftimin tuaj dhe të opinionit neve na janë hjekur 3 projekte në vlerë prej 550 mijë euro  rrethrrotullimit në rrugën Janjevë-Lipjan, rruga Sadik Shala si dhe rruga Llugë-Radev të cilat kanë qenë të parapara me buxhet. Arsyet nuk i dijmë dhe mbetet të shohim në të ardhmen se si do të përfundojnë këto projekte.Ndërsa sa i përket qështjes së banesave që e ngriti Linda ne duhet të fillojmë me zgjidhjen e këtij problemi. E di që ka kërkesa të mëdha është problem madhor me të cilin duhet të ballafaqohemi bashkarisht. Drejtoratet duhet të përgatisin dhe kompletojnë lëndën dhe pastaj Kuvendi të vendos sepse është më mirë që këto banesa të ipen në shfrytëzim e jo të mbeten të mbyllura siqë kanë qenë deri tash. Ndërsa sa i përket emërtimeve të shkollës unë them se duhet të ndiqet rruga ligjore dhe të vendoset për këtë qështje por duhet ta kemi parasysh se me rëndësi është që po ndërtohet ajo shkollë sepse ju e dini që edhe me emërimet e rrugëve kemi pasur probleme dhe ka pasur heqje të tabelave nëpër rrugë dhe fshatra të ndryshme. Andaj, DKA-ja duhet ta trajtoj këtë kërkesë në rrugë ligjore dhe të vendoset për te. Ndërsa sa i përket Rregullores për Transparencë dhe atij gabimi që është përvjedhë unë ju them me kopetencë të plotë se jo vetëm kjo Rregullore por edhe Rregullorja për subvencione e shumë Rregullore e akte tjera janë identike me komuna tjera sepse të gjitha komunat funksionojnë dhe punojnë me ligje të njejta.
Meqë dikutime tjera nuk pati rreth pyetjeve parlamentare u kalua në punë sipas pikës së parë.  
I
Aprovimi i ekstrakteve nga mbledhja e 2 dhe  3-te e Kuvendit

Lidhur me këtë pikë, Kryesuesi i Kuvendit Daut Azemi pyeti anëtarët se a ka dikush vërejtje apo plotësime në ekstraktet të cilët i keni marrë
Meqë vërejtje nuk pati Kryesuesi vuri në votim ekstraktet nga procesverbali i mbledhjeve të 2 dhe 3-te dhe pas votimit konstatoi se Kuvendi me 30 vota për
Aprovoi
Ekstraktet nga mbledhja e 2 dhe 3-te e Kuvendit pa vërejtje
Shtesë: Ekstrakti. 
II

Propozim vendim paraprak për dhënien në shfrytëzim afatshkurtër të pronave 
të paluajtshme të Komunës.


Lidhur me këtë pikë Kryesuesi i Kuvendit Daut Azemi i dha fjalën Shkelzen Hajdini i cili në vazhdim i njoftoi të pranishmit me të dhënat nga propozimi i vendimit.


Pastaj Kryesuesi hapi shqyrtimin?


Linda Shahini, sa i përket këtij propozim vendimi ne si grup parlamentar e kemi shqyrtu dhe e përkrahim. 
Lulzim Rrustemi, sa i përket këtij propozim vendimi mund të konkludojmë se interesi publik është shumë i madh sepse ndikon në punësimin e njerëzve, krijimin e të hyrave vetanake për komunën por mund të shohim se deri tani ky drejtorat ka funksionuar si është më se keqi. Me këtë propozim vendim janë 4 lokale që do të ipen në shfrytëzim 2 prej tyre janë lokale të reja ndërsa 2 janë rimarrë dhe ipen prap në shfrytëzim. Edhe në raportin e auditorit për vitin 2016 është theksuar se nga 6 lokale të dhëna me qira 4 nga to nuk i kanë përmbushur obligimet ndaj komunës dhe borxhet janë shumë mbi 31mijë euro. Me një vendim të vitit 2014 janë dhënë në shfrytëzim 12 lokale dhe ne nuk e dijmë sa prej tyre i kanë përmbushur obligimet nda komunës dhe deshiroj të kem informata se sa lokale janë momentalisht me kontrata sa janë të zbrazta dhe sa lokale punojnë pa kontrata.Si duket ne nuk jemi të qjartë sa duhet. Ne e dijmë se si është rregulluar me Ligj për ankande publike por kur vije puna e nënshkrimit të kontratës kriteret janë të disfavor të bizneseve sepse po kërkohet që qiraja të paguhet për një vit dhe ne që në start po i ngulfatim punësimin dhe zhvillimin e bizneseve. 
Ne mendojmë se kur janë ndërpre kontratat në fillim të mandatit nuk është marrë mendimi nga MAPL-ja dhe në mënyrë të një anëshme janë ndërpre kontratat, ndërsa tash po vazhdohet me të njejtën mënyrë dhe mendoj se dikush duhet të bartë përgjegjësi.  
Arben Salihu, tha se nëse ju mirren ato lokale atyre bizneseve deshta me ditë se obligimet që i kanë si do t`i paguajnë dhe si do t`i kthehen komunës ato të hyra. 
Ramiz Qeriqi, tha se propozimvendimi është me vend dhe e përkrahi sepse krijon të hyra për komunën dhe punësim për biznese por unë kam një dilemë se a do të kemi sukses sepse kur janë marrur lokalet më herët është thënë se nuk mund të ketë qira mbi qira dhe spresoj se nuk do të përsëriten gabimet si në të kaluarën. 
Selatin Retkoceri, tha se iniciativat e tilla janë në interes publik dhe të komunës ndërsa sa i përketë lartësisë së qirasë ndoshta është mirë që të diskutohet, këto dy lokale që po ju merren pikërisht arsyja borxhet që janë kriju dhe mendoj se duhet të shihen edhe lokalet tjera nëse ka të tilla, ndërsa sa i përket tarifave të qirasë Kuvendi duhët të shiqoj mundësinë e uljes së këtyre tarifave sepse konkurenca po e banë të vetën dhe ka oferta shumë të mëdha nga sektori privat dhe lokale që nuk janë në funksion, ndërsa sa i përket tarifave dhe ankandit unë propozoj q është mir të punohet në Rregullore dhe nëse pajtohemi t`i ulim tarifat e qiras, ndërsa ankandi publik definohet në bazë të ligjeve. Ne si grup e përkrahim këtë propozim vendim. 
Ukë Kryeziu, ne si grup e përkrahim këtë propozim vendim por mendojmë se në të ardhmen duhet të kemi një raport për lokalet tjera dhe borxhet e tyre dhe propozimi ynë është që qiraja që duhet të paguaj të shkurtohet jo të jetë një veqare por të jetë për tre muaj sepse po ngarkohen bizneset gjithashtu po krijohen borxhe të mëdha dhe automatikisht po ja pamundësojmë zhvillimin e biznesit. 
Nazmi Krasniqi, shumë gjëra që deshta me i thënë u than parafolësit dhe mendoj se për me avansu kjo qështje duhet të kemi një raport për të gjitha lokalet dhe të shohim se a janë paguar obligimet ndaj komunës. 
Linda Shahini, sa për njoftim po e marr të drejtën të diskutoj edhe njëherë si anëtare e komisionit ju njoftoj se të gjithë ata që marrin me qira lokalin para se të nënshkruaj kontratën i kanë të qarta të gjitha kushtet me të cilat duhet të operoj, ndërsa sa i përket ankandit publik dihet se ai që ofron qmimin më të lartë ai edhe e fiton atë të drejtë. 
Afrim Miftari, sa për sqarim ankandi publik e përcakton fituesin dhe ne nuk kem se si të veprojm ndyshe, ndërsa kur vije puna e nenshkrimit të kontratës duhet të shihet mundësia e lehtësimeve për të bërë biznes sepse edhe ashtu po kanë probleme me mbijetu e lëre më të krijojnë vende të punës. 
Imri Ahmeti, sa për sqarim më duhet të them se menagjimi i pronës komunale nuk është i lehtë, ne e kemi materialin e përgatitur dhe besoj se në seancat e radhës do t`i prezantohet edhe Kuvendit dhe do të shihen të gjitha pronat dhe lokalet se kush i ka në shfrytëzim. Në 
mandatin e kaluar kemi arritur që sa do pak të hijmë në binar normal, sepse në të kaluarën komuna nuk ka pasur asnjë cent të hyra nga qiraja, ndërsa sot me këtë propozim vendim bëhet fjalë për dy lokale që më herët nuk ka pasur ofertues për to dhe dy lokale tjera është mirë që kjo qështje rregullohet me vendim të Kuvendit dhe komisionit përkatës dhe nuk është në kopetencë të Kryetarit. Ndërsa sa i përket kotratave të gjithë janë të vetëdijshëm se kur e bëjnë nënshkrimin e tyre dhe obligimet që marrin. Nëse Kuvendi mendon se ne duhet të merremi qdo 2-3 muaj dhe të shohim se kush i ka përmbushë apo jo obligimet do të na merrë shumë kohë për këtë arsye është menduar që qiraja duhet të paguhet për një vit. Ndëra sa i përket pragut për qira procedurat e konkurimit janë të hapura dhe të gjithë ata që mendojnë se mund të zhvillojnë biznes i kanë mundësitë e barabarta të konkurimit. 

Meqë diskutime tjera rreth kësaj pike nuk pati Kryesuesi vuri në votim propozimin e vendimit dhe pas votimit konstatoi se Kuvendi me 24 vota për, 6 kundër aprovoi propozimin dhe nxori këtë:  
VENDIM

PARAPRAK PËR DHËNIEN NË SHFRYTËZIM AFATSHKURTËR TË PRONAVE TË PALUAJTSHME TË KOMUNËS

 

                                                                         Neni 1

Me këtë Vendim ipen në shfrytëzim afatshkurtër personave fizik dhe juridik paluajtshmëritë-lokalet afariste në pronësi të komunës, të cilat gjenden në kuadër të ndërtesës së ndërtuar me koncesion ”Besa Comerc” e koncentruar në parcelat kadastrale P-71409044-01187-1, P-71409044-01923-0 dhe P-71409044-01930-1, rruga “Lidhja e Prizrenit” zona kadastrale në Lipjan, si në vijim:

 

1.1.      Lokali afarist  në përdhesë me sipërfaqe prej 159m2
 

1.2.      Lokali afarist  në katin e parë me sipërfaqe prej 140m2
 

1.3.      Bodrumi me sipërfaqe prej 239.70m2
 

1.4.      Lokali afarist me sipërfaqe prej 120m2  parcela kadastrale P-71409044-01773-1 i cili gjendet në sheshin ”Adem Jashari” në Lipjan.

Neni 2

Sipas nenit 1 të këtij Vendimi pronat-lokalet afariste  ipen në shfrytëzim afatshkurtër në afat prej 10 vitesh nëpërmjet ankandit publik të përcaktuar sipas Rregullores Qrk Nr.23/2013 Për Përcaktimin e Procedurave të Dhënies në Shfrytёzim dhe Kёmbimin e Pronёs sё Paluajtshme tё Komunёs.

Neni 3

Dhënia e lokaleve në shfrytëzim sipas këtij vendimi  bëhet me qëllim të realizimit të interesit publik dhe rritjes së vlerës së pronës publike komunale. 

Neni 4

Procedurën e ankandit publik e zbaton Komisioni Vlerësues sipas Vendimit të Kuvendit Komunal 15Nr.463-67906 të datës 22.12.2017, në bazë të Rregullores Qrk Nr.23/2013 Për Përcaktimin e Procedurave të Dhënies në Shfrytёzim dhe Kёmbimin e Pronёs sё Paluajtshme tё Komunёs.

Neni 5

Për zbatimin e këtij Vendimi kujdeset Zyra e Kryetarit-sektori pronësoro-juridik dhe Drejtorati për Gjeodezi dhe Kadastër.

                                                                      Neni 6

Ky vendim hyn në fuqi 7 ditë pas publikimit në faqen elektronike të Komunës.

Neni 7

Me hyrjen në fuqi të këtij Vendimi fshihet pjesërisht paragrafi 1.3  përkatësisht vetëm  lokali me sipërfaqe prej 159 m2 dhe paragrafi 1.5 i pikës 1 të Vendimit paraprak të Kuvendit të Komunës së Lipjanit për dhënien në shfrytëzim afatshkurtër të pronave të paluajtshme-lokaleve afariste të komunës 15Nr.464-45591 të datës 12.11.2014.

Shtesë: Vendimi. 

III
Propozim Rregullorja për ndryshimin dhe plotësimin e rregullores për kushtet, kriteret dhe procedurat e ndarjes se subvencioneve 15Nr. 011-70915 e datës 28. 12. 2016

Lidhur me këtë pikë Kryesuesi i Kuvendit Daut Azemi i dha fjalën Bekim Shabani, drejtor i DKRS, i cili në vazhdim i njoftoi të pranishmit me të dhënat nga propozim Rregullorja.
Pastaj Kryesuesi hapi shqyrtimin?

Hyra Bytyqi, tha se sa i përket këtij propozimi ne si grup parlamentar e kemi shqyrtu dhe e përkrahim sepse mendojmë se po rregullohet subvencionimi i OJQ-ve e gjithashtu me nenin 28 po ju ipet mundësia që praktikantët të cilët kryejnë punë në institucionet publike të kenë mundësi që sado pak të paguhen për atë punë. 
Lulzim Rrustemi, harmonizimi i Rregullores me Ministrinë e Financave mendoj se është mirë sepse pikërisht me subvencione bëhet kepërdorimi më i madh i parasë publike e sidomos te OJQ-të e ndryshme. Deshta të dijë se si dhe a monitorohen ndarja e subvencioneve që ndahën në të gjitha resoret, sepse me nenin 29 të Rregullores është e paraparë monitorimi i ndarjes së subvencioneve. Ndërsa sa i përket subvencionimit të praktikantëve kjo formë e re e stimulimit a lejohet që të bëhet sepse me Rregulloren e financave 01-2013 për shpenzimin e mjeteve publike. Neni 35 shumë qartë sqaron se punëtorët që nuk janë në marëdhënie pune mund të paguhen vetëm nga kategoria mallëra dhe shërbime. Këtu është dilema jonë se a kemi të drejtë që t`i paguajmë praktikanët. Nëse kjo Rregullore harmonizohet me Rregulloret e financave ne jemi që kjo të kaloj në kuvend.
Selatin Retkoceri, sa i përket këtyre dy neneve mendoj se është një avansim përpara dhe plotësim me vend dhe se po rregullohen disa qështje që deri tani nuk kanë qenë të rregulluara, ndërsa sa i përket transparencës që e tha Lulzimi plotësisht ka të drejtë dhe duhet të harmonizohet me Rregulloren e Ministrisë së Financave. 
Ukë Kryezi, edhe ne e kemi shqyrtu këtë propozim Rregullore dhe mendoj se është avansim e sidomos qështja e financimit të praktikanëve dhe transparenca gjatë ndarjes së subvencioneve. 
Meqë diskutime tjera rreth kësaj pike nuk pati Kryesuesi vuri në votim propozim Rregulloren dhe pas votimit konstatoi se Kuvendi me  29 vota për, miratoi këtë: 
RREGULLORE 

PËR NDRYSHIMIN DHE PLOTËSIMIN E RREGULLORES PËR KUSHTET,KRITERET DHE PROCEDURAT E NDARJES SË SUBVENCIONEVE 15NR.011-70915 E DATËS 28.12.2016

Neni 1

Qëllimi

1. Qëllimi i miratimit të kësaj Rregulloreje është ndryshimi dhe plotësimi i nenit 23 dhe 24 të Rregullores për kushtet kriteret dhe procedurat e ndarjes së subvencioneve 15Nr.011-70915 e datës 28.12.2016 si dhe shtimi i një neni të ri pas nenit 27 me përmbajtje si vijon:.

2. Neni 23 – Subvencionet për Organizatat joqeveritare riformulohet si vijon:

1. Komuna mund të bëjë ndarje të subvencioneve për OJQ-të e ndyshme të cilat janë aktive  për realizimin e aktiviteteve dhe projekteve të tyre të ndryshme në interes të Komunës .

2. Çdo ndarje e subvencioneve për OJQ-të që tejkalon shumën prej 500 €, bëhet në bazë të dispozitave të Rregullores MF-Nr-04/2017 mbi kriteret, standardet dhe Procedurat e Financimit Publik të OJQ-ve përveç rasteve të gjendjes së jashtëzakonshme .

3. Për ndarjet që nuk tejkalojnë shumën prej 500 €, zbatohen dispozitat e kësaj Rregulloreje . Në raste të tilla ndarja e subvencioneve bëhet pa shpallje publike me Vendim të Kryetarit të Komunës sipas kërkesave të arsyetuara të OJQ-ve .


3. Neni 24 –Dokumentacioni i kërkuar për Organizatat joqeveritare riformulohet si vijon:

1. Në rast se ndarja e subvencioneve tejkalon shumën mbi 500 €, atëherë edhe dokumentacioni do të kërkohet konform dispozitave të Rregullores MF-Nr-04/2017 mbi kriteret, standardet dhe Procedurat e Financimit Publik t OJQ-ve  .

2. Për shumat që nuk tejkalojnë shumën mbi 500 €, Organizatat joqeveritare të cilat  

            parashtrojnë kërkesë për mbështetje financiare duhet të prezentojnë  

            dokumentacionin si vijon:
2.1 Çertifikatën e regjistrimit të personit juridik,

      2.2. Çertifikatën e numrit fiskal,

      2.3. Kopjen e kartelës  bankare të personit juridik,

      2.4. Fotokopja e letërnjoftimit të personit të autorizuar për tërheqjen e mjeteve,

      2.5. Autorizimi,

2.6 Projekti ,

      2.7. Plani financiar,

2.8  Varësisht nga lloji i kërkesës mund të kërkohen edhe dëshmi tjera plotësuese.

3. Pas nenit 27 shtohen një nen i ri neni 28 me përmbajtje si vijon:

Neni 28

Subvencionimi i praktikantëve

1.Komuna mund të subvencionojë praktikantët të cilët aplikojnë në kuadër të institucioneve publike nën menaxhimin e Komunës .
2. Për pranimin e praktikantëve të cilët do të subvencionohen nga Komuna do të mirret Vendim i veçantë në Kuvendin Komunal ku do të përcaktohet edhe shuma e subvencionimit.

3.Pas marjes së Vendimit në Kuvendin e Komunës do të shpallet Konkurs publik për pranimin e praktikantëve nëpër ata sektorë ku është më tepër e nevojshme për Komunën një herë brenda vitit dhe në raste të domosdoshme edhe më shumë se një herë në vit. Aplikantët do të dorëzojnë dokumentacionin sipas kushteve të përcaktuara në Konkurs.

4.  Pas shtimit të një nenit të ri pas nenit 27 përkatësisht nenit 28 ndryshojnë edhe numrat e neneve në vijim ashtu që neni 28 bëhet neni 29, neni 29 bëhet neni 30, neni 30 bëhet neni 31, neni 31 bëhet neni 32 bëhet neni 33. 

Neni 2

Rregullorja hyn në fuqi 7 ditë pas publikimit në faqen elektonike të Komunës

Shtesë: Rregullorja. 

IV

Propozim Rregullorja mbi transparencën
Lidhur me këtë pikë Kryesuesi i Kuvendit Daut Azemi i dha fjalën Avni Olluri, drejtorit per administratë i cili në vazhdim njoftoi të pranishmit me të dhënat nga propozim Rregulloja duke shtuar se kjo Rregullore është miratu në legjislaturën e kaluar por MAPL-ja nuk e ka dhënë pëlqimin dhe e ka kthyer për plotësim. 
Pastaj Kryesuesi hapi shqyrtimin?

Lumturije Bytyqi-Hasani, sa i përket këtij propozimi neve na është ofruar një arsyetim për gabimet që janë bërë por mendoj se duhet që qdo propozim që vjen në Kuvend të kontrollohet dhe të mos lejohen gabime të tilla.
Hyra Bytyqi, ne e vlerësojmë këtë propozim sepse do ta rritë transparencën e punës së Komunës, andaj ne e përkrahim këtë propozim Rregullore. 

Selatin Retkoceri, gjithësesi se ky akt është i mirëseardhur por krejt varet nga ne, qytetarët, OJQ-të e ndryshme se sa do të insistojmë që të ketë transparencë për punën e institucioneve. Ndëra sa i përket gabimit mendoj se kjo mund t`i ndodh gjithkujt. Duhet të bëjmë përpjekje që të mos na përsëriten. 
Afrim Miftari, edhe ne përkrahim këtë propozim Rregullore ndërsa sa i përket gabimit ajo duhet të përmirësohet vetëm mos të përsëritet. 
Ramiz Qeriqi, këtë Rregullore e kemi pasur edhe më heret dhe shpresoj se do të gjejë aplikim edhe në praktikë sepse prej përvojës mund të ju them se ka ndodh që nuk më janë ofruar dokumetacion i kërkuar me kërkesë dhe uroj që në të ardhmen të zbatohet kjo Rregullore. 
Pastaj Kryesuesi Daut Azemi vuri në votim propozim Rregulloren me ndryshimin në nenin 8 komuna e Shtimes duhet të jetë komuna e Lipjanit dhe pas votimit konstatoi se Kuvendi me 30 vota per miratoi këtë: 

Në mbështetje të neneve 12 dhe 68 par 68.4 të Ligjit për Vetëqeverisje Lokale Nr.03/L-040, Gazeta Zyrtare e Republikës së Kosovës, nr. 28 e datës 4 qershor 2008, Ligjit nr.03/L-15 për qasje në dokumente publike i datës 07 tetor 2010, Udhëzimit Administrativ nr.01/2015 për transparencë të neneve 20, 63, 64 dhe 65 të Statutit të Komunës së Lipjanit 1Nr.110-623 të datës 26.09.2008 si dhe Shkresës së MAPL-së 0-119611 të datës 09.10.2017 , Kuvendi 
i Komunës së Lipjanit në mbledhjen e mbajtur me 31. 01. 2018, pas shqyrtimit të propozim Rregullores nga Kryetari i Komunes miratoi këtë:
RREGULLORE

MBI TRANSPARENCËN

KAPITULLI  I

Dispozitat e përgjithshme

Neni 1

Qëllimi

Qëllimi i kësaj Rregulloreje është:

1.1,Forcimi i transparences në punët e organeve të Komunës: Kuvendit të Komunës dhe Kryetarit të Komunës, organeve të Administratës: drejtorive komunale, institucioneve arsimore dhe shëndetësore, punës së ndërmarrjeve publike lokale dhe rritjes së pjesëmarrjes së publikut në vendimmarrje në nivel lokal;

1.2  Të krijojë rregullat që mundësojnë ushtrimin sa më të lehtë  të kësaj të drejte,

1.3 Të nxitë praktika të mira administrative për qasje në dokumente zyrtare.

Neni 2

Fushëveprimi

Kjo Rregullore, rregullon pjesëmarrjen e publikut në mbledhjet e Kuvendit të Komunës dhe Komiteteve të tij, mbledhjet e publikut, obligimin për njoftim publik, konsultimi i akteve komunale dhe publikimi i tyre, pjesëmarrja e publikut në vendimmarrje, qasja e publikut në dokumentet zyrtare të Komunës si dhe transparenca në prokurimin publik.

Neni 3

Përkufizimet

Përkufizimet e kësaj rregullore janë:

3.1  “Seancat e Kuvendit Komunal”- Janë mbledhjet e rregullta dhe të jashtëzakonshme të anëtarëve të Kuvendit të Komunës ,

3.2  “Komitetet”-Janë trupa të zgjedhur nga Kuvendi i Komunës. 
3.3 “Pjesëmarrja e publikut”- Do të thotë angazhimi i qytetarëve  në vendimmarrje të organeve të pushtetit lokal,

3.4  “Njoftimi i publikut”- Do të thotë afishimin e njoftimeve në tabelën e shpalljeve në ndërtesën e kuvendit të komunës , publikimin e tyre në media lokale dhe internet për mbajtjen e mbledhjeve të Kuvendit të Komunës të Komiteteve, të organeve administrative, të institucioneve arsimore, shëndetësore dhe ndërmarrjeve publike lokale.

3.5 “Tubimet publike”- Janë tubime të organizuara nga organet e Komunës  me qëllim të njoftimit të qytetarëve me punën e organeve të komunës  dhe ngritjen e çështjeve të ndryshme nga banorët,

3.6  “Peticionet”- Janë kërkesa kolektive me shkrim që i adresohen Komunës respektivisht Kuvendit të Komunës  nga një grup i interesit apo organizata, rreth së cilës çdo çështje që ka të bëjë me përgjegjësitë e komunës me qellim që ajo të ndërmarrë ndonjë veprim ose përmbahet nga ndonjë veprim,
3.7 “Konsultimi publik i akteve komunale”- Nënkupton seanca dëgjimore, marrjen e propozimeve, sugjerimeve dhe vërejtjeve të publikut para miratimit të aktit.

3.8 “Qasja ne dokumentet zyrtare”- Nënkupton shikimin e  dokumenteve zyrtare të Knë pajtim me Ligjin për qasje në dokumentet publike.

3.9  “Plani i veprimit” – Nënkupton hartimin e një plani operacional të Kryetarit të Komunës dhe të Kuvendit.

3.10 “Prokurimi Publik”- Janë rregulla dhe procedura të përcaktuara në bazë të Ligjit për Prokurimin Publik, për të lidhur kontratë ndërmjet Autoritetit kontraktues (Komunës) dhe Operatorëve Ekonomik, qoftë për furnizim, shërbim apo punë.

Neni 4

Mbledhjet e Kuvendit të Komunës 

4.1 Mbledhjet e Kuvendit Komunës janë të hapura për publikun dhe përfaqësuesit e mjeteve të informimit publik.

4.2 Kuvendi i Komunës sipas mundësive buxhetore, mund të bëjë transmetim të mbledhjeve të Kuvendit të Komunës.

4.3 Kuvendi i Komunës nëpërmjet zyrës përgjegjëse për informim njofton publikun të paktën 7 (shtatë ditë), para mbledhjeve të rregullta ose 3 (tre ditë), para mbledhjeve të jashtëzakonshme, .

4.4 Njoftimi publik bëhet përmes:


4.4.1. Shpalljes publike në vendet më të frekuentuara brenda territorit të komunës


4.4.2. Mediave të shkruara dhe elektronike


4.4.3. Uebfaqes së Komunës dhe rrjeteve sociale

4.5 Njoftimi me shkrim për publikun përmban:


4.5.1. Datën e mbajtjes së mbledhjes


4.5.2. Kohën e mbajtjes së mbledhjes


4.5.3. Vendin e mbajtjes së mbledhjes

4.5.4. Rendin e ditës të caktuar për atë mbledhje.

4.6 Mbledhjet e Kuvendit Komunës mund të jenë të mbyllura pjesërisht ose tërësisht vetëm për shkaqet e parashikuara me ligjin në fuqi. Në këto raste, me vendim të arsyetuar, Kuvendi Komunal i shpallë mbledhjet pjesërisht ose tërësisht të mbyllura për publikun.

4.7 Të gjitha vendimet normative dhe kolektive të Kuvendit të Komunës,  duhet të bëhen publike, një javë pas mbledhjes në të cilën janë marrë vendimet, si vijon:

4.7.1.   Shpallje publike në vendet më të frekuentuara brenda territorit të komunës,

4.7.2.   Medieve të shkruara dhe elektronike lokale,

4.7.3.   Faqes të internetit të Komunës.

4.8 Buxheti Komunës dhe Planet e Komunës janë dokumente publike. Komuna merr masa për t’ivënë në dispozicion të publikut, mjeteve të informimit dhe grupeve te interesit për çështjen që është objekt i diskutimit sipas legjislacionit në fuqi.

Neni 5

Mbledhjet e Komiteteve të Kuvendit

5.1Mbledhjet e Komiteteve të Kuvendit Komunal janë të hapura për publikun, përfaqësuesit e mjeteve të informimit dhe grupeve te interesit për çështjen që është objekt diskutimi sipas legjislacionit në fuqi.

5.2 Komitetet nëpërmjet zyrës përgjegjëse për informim njoftojnë publikun 7  (shtat  ditë), para ditës së caktuar për mbajtjen e mbledhjeve. Njoftimi për publik duhet të përmbajë: datën embledhjes, kohën e mbledhjes, vendin e mbledhjes dhe rendin e ditës.
5.3 Të gjitha vendimet e Komiteteve publikimi i të cilave nuk kufizohet nga legjislacioni në fuqi për qasjen në dokumentet zyrtare duhet t’i vihen në dispozicion publikut sipas kërkesës.

5.4 Komiteti mund të organizojë dëgjime publike me qytetarë dhe gupe interesi për çështjetme të cilat merret komiteti përkatës.

Neni 6

Publikimi i akteve

6.1 Te gjitha vendimet, rregulloret dhe dokumente të tjera të kuvendit të komunës. Publikimi i të cilave nuk kufizohet sipas Ligjit përkatës për Qasje në Dokumente Publike, bëhen publike dhe të qasshme për publikun.

6.1.1 Shpalljeve publike në vendet më të frekuentuara, brenda teritorit të Komunës

6.1.2 Mediave të shkruara dhe elektronike

6.1.3 Ueb faqes zyrtare të Komunës dhe rrjeteve sociale

6.2 Poashtu Komuna obligohet të publikoj në ueb faqe zyrtare edhe:


6.2.1 Plani i buxhetit dhe Planet investuese


6.2.2 Raportet tremujore të shpenzimeve buxhetore


6.2.3 Kornizën afatmesme  buxhetore


6.2.4 Raportin përmbledhës të buxhetit të Komunës pwr vitin e kaluar fiskal


6.2.5 Raportin e Auditorit të përgjithshëm mbi buxhetin e komunës për vitin e kaluar fiskal


6.2.6 Kontratat e lidhura ndërmjet Autoritetit kontraktues (Komunës) dhe Operatorëve    ekonomik, qoftë për furnizim, shërbim apo punë.

Neni 7 

Peticionet

7.1 Çdo qytetar, organizatë ka të drejtë të iniciojë Peticion Kuvendit për veprimtarinë dhe përgjegjësitë e Komunës. Peticionet duhet t’i drejtohen Kuvendit Komunal dhe të dorëzohen në zyrën e Drejtorit të Drejtorisë për Administratë të Përgjithshme.

7.2 Drejtori i Administratës së Përgjithshme, çdo Peticion të vlefshëm duhet t’ia paraqesë Kuvendit Komunal brenda 60 (gjashtëdhjetë) ditëve nga dita e pranimit ose në takimin e radhës të Kuvendit. Kuvendi Komunal është i obliguar që t’i shqyrtojë Peticionet dhe të marrë vendim brenda 6 javësh nga paraqitja e tij.

7.3 Me Peticion të parashtruar mund të trajtohet secila çështje që është në interes të qytetarëve në kuadër të kompetencave të Komunës.

7.4 Peticioni duhet të përmbajë gjeneralitetet si dhe adresën e organizatorit, emrat, mbiemrat,numrin e letërnjoftimit dhe adresën e nënshkruesve të peticionit. Peticioni duhet të përmbajë objektin e çështjes që kërkohet të shqyrtohet nga Kuvendi Komunal duke marrë një vendim meritor për çështjen e ngritur.

7.5 Organizatori ose grupi mund ta marrë fjalën në çdo takim të Kuvendit ose të ndonjë Komiteti ku shqyrtohet Peticioni. Arsyetimi para Kuvendit apo Komitetit është e mirë dhe e rëndësishme për të ndikuar në vendimin përfundimtar.

7.6 Kuvendi Komunal brenda afatit të përcaktuar në nenin 6.2 e sjell vendimin. Vendimi i komunikohet organizatorit, qytetarët janë të lirë të vazhdojnë të mbrojnë qëndrimet e tyre, nëse përpjekja dështon herën e parë do të mund të jetësohet herën tjetër.

Neni 8 

 Takimet me publikun

8.1 Kuvendi i Komunës është i obliguar që të mbaj të paktën dy takime  me publikun për çështje të interesit të përgjithshëm.

8.2 Njëri tubim mund të mbahet në gjashtëmujorin e parë të vitit, ndërsa tjetri në gjashtëmujorin e dytë. 

8.3 Kuvendi Komunës mbanë edhe takime shtesë  për çështjet që lidhen me përdorimin e buxhetit të Komunës, zhvillimin ekonomik, përdorimin e pronës së komunës, planifikim hapësinor, investimet, të hyrat e komunës etj. Këto takime duhet të mbahen sa më afër qytetarëve, në fshatra dhe lagje të Komunës së Lipjanit 

8.4   Kuvendi i Komunës përmes zyrës përgjegjëse për informim informon publikun si vijon:

8.4.1.   Afishimi i shpalljeve publike në vendet më të frekuentuara brenda territorit të komunës,

8.4.2.   Njoftimi i medieve të shkruara dhe elektronike,

8.4.3.   Azhurnimi permanent në ueb-faqen e internetit të komunës.

8.5 Njoftimi i publikut bëhet të paktën 14 (katërmbëdhjetë) ditë para ditës së tubimit. Njoftimi publik sipas nenit të mëparshëm 8.4  duhet të përmbaj këto të dhëna (datën e mbledhjes, kohën e mbledhjes, vendin e mbledhjes dhe rendin e ditës).

8.6 Pjesëmarrja është e obliguar për zyrtarët të lartë të Komunës (kryetari komunës, nënkryetari komunës,kryesuesi i kuvendit dhe drejtorët e drejtorive),

8.7 Nëse shtrohet ndonjë pyetje gjatë takimit publik, për të cilën nuk mund të jepet përgjigje menjëherë, parashtruesi ka të drejtë të kërkoj përgjigje me shkrim brenda 30 ditësh pas mbajtjes së takimi.

8.8 Për çdo takim publik mbahet procesverbali i cili përmban të gjitha informatat e dhëna nga përfaqësuesit e komunës, propozimet e parashtruara nga publiku dhe reagimin ndaj tyre, si dhe të gjitha pyetjet dhe përgjigjet e dhëna.

8.9 Procesverbalin me të gjitha çështjet e diskutuara dhe propozimet e dhëna në afat prej 30 ditësh nga dita e mbajtjes së tubimit, e shqyrton Komiteti për Politikë dhe Financa. Komiteti e analizon çdo propozim të parashtruar në tubim dhe bënë rekomandimet e nevojshme, të cilat i’a propozon Kuvendit të Komunës.

Neni 9

Takimet e Kryetarit të Komunës me qytetarët

9.1 Kryetari i Komunës nuk do të kufizohet vetëm në dy takimet me qytetarë të caktura në nenin 8 pika 8.1

9.2 Kryetari i komunës në kuadër të kompetencave të tij obligohet të mbaj takime me qytetarë sipas nevojës dhe kërkesave të qytetarëve. Ato mund të jenë:


9.2.1. Për projektet në infrastrukturë


9.2.2. Për  shërbimet publike


9.2.3. Për shfrytëzimin e pronës komunale


9.2.4. Zhvillimin ekonomik

2.3 Të gjitha vendimet e Kryetarit të Komunës që ndikojnë drejtpërdrejt në interesat e qytetarëve duhet të jenë publike në uebfaqen zyrtare të komunës

Neni 10 

Konsultimi publik lidhur me aktet komunale

10.1 Të gjitha dokumentet (aktet, rregulloret dhe vendimet normative) të Kuvendit të Komunës të cilat janë me interes për qytetarët  i nënshtrohen diskutimit publik  para se ato të miratohen. 
Organi përgjegjës që propozon dokumentin cakton mënyrën e konsultimit me grupet e interesit, seancat dëgjimore për publikun dhe forma tjera të pjesëmarrjes së publikut.

10.2 Zyra përgjegjëse për informim njofton publikun 14 (katërmbëdhjetë) ditë para seancës së konsultimit publik si më poshtë:

10.2.1.   Afishimi i shpalljeve publike në vendet më të frekuentuara brenda territorit të komunës,

10.2.2   Njoftimi i medieve të shkruara dhe elektronike lokale,

10.2.3.   Azhurnimi permanent në ueb-faqen e internetit të komunës dhe rrjete sociale.

10.3 Njoftimi publik sipas nenit 10.2  duhet të përmbajë domosdoshmërisht (datën e mbledhjes, kohën e mbledhjes, vendin e mbledhjes dhe rendin e ditës).

10.4 Organi kompetent që ka propozuar aktin duhet të marrë pjesë aktivisht dhe të sqaroj përmbajtjen e aktit para publikut.

10.5 Propozimet e dhëna nga publiku gjatë konsultimeve duhet të evidentohen. Propozimet shqyrtohen brenda afatit prej 15 (pesëmbëdhjetë) ditësh nga përfundimi i konsultimit.

10.6 Organi që ka propozuar aktin duhet të informojë kuvendin për propozimet e dhëna në diskutim publik duke përfshirë propozimet e refuzuara si dhe ato të marra parasysh. Me rastin e miratimit të aktit, Kuvendi kujdeset që propozimet e argumentuara të përfshihen në tekstin përfundimtar të projekt-aktit.

KAPITULLI  II

Neni 11 

E drejta e publikut për qasjen në dokumentet zyrtare të komunës.

11.1 Cili do person fizik apo juridik ka të drejtë në qasje të dokumentëve të organeve të komunës, duke iu nënshtruar Ligjit për Vetqeverisje Lokale, Ligjit për Qasje në Dokumente Publike dhe Statutit të Komunës.

11.2 Kjo Rregullore vlenë për të gjitha dokumentet që mbahen nga organet e komunës, të hartuara apo të pranuara nga këto organe, për të gjitha fushat dhe aktivitetet e Komunës, nëse me ligj nuk është rregulluar ndryshe

11.3 Kërkesa për qasje në dokumente publike parashtrohet në çfarëdo mënyre, e cila i mundëson institucionit publik të identifikoj dokumentin. Parashtruesi nuk është i detyruar të paraqesë arsyet për parashtrim të kërkesës.

11.4 Nëse kërkesa nuk është e saktë lidhur me informacionin që kërkohet, organi kërkon nga parashtruesi që të qartësoj kërkesën

11.5 Organet e Komunës obligohen që brenda shtatë (7) ditëve nga dita e pranimit të kërkesës të nxjerrin vendim për lejimin e qasjes në dokumentin e kërkuar ose të japin përgjigje me shkrim për të arsyetuar refuzimin e plotë apo të pjesërishëm

11.6 Afati për realizimin e së drejtës për qasje në dokumente publike mund të vazhdohet deri në pesëmbëdhjetë (15) ditë, në qoftë se dokumenti publik kërkohet jashtë organeve të komunës, dhe nëse përmes një kërkese kërkohen disa dokumente publike

11.7 Në rast se organet e komunës nuk përgjigjen brenda afatit kohor të përcaktuar, parashtruesi i kërkesës ka të drejtë të filloj procedurën para Institucionit të Avokatit të Popullit apo institucioneve tjera publike, gjykatës kompetente në përputhje me ligjin në fuqi.  

11.8. Komunat obligohen që për kërkesat për qasje në dokumente publike të raportojnë në baza periodike dhe vjetore.

Neni 12

Plani i veprimit për transparencë

12.1 Komuna e Lipjanit obligohet që çdo vit të e hartoj Planin e Veprimit për Transparencë, i cili pas miratimit të Kuvendit të Komunës publikohet në ueb faqe të Komunës

12.2 Plani i Veprimit për Transparencë ka për synim t’i ofroj publikut qasje në monitorim dhe zbatim të akteve të komunës, duke përfshirë menaxhimin e financave të komunës, prokurimin dhe sfera tjera të cilat janë në interes për publikun  

KAPITULLI  III

Neni 13

Përgjegjës për zbatim

13.1 Pergjegjës per zbatimi e kësaj Rregullore eshte Kuvedi i Komunës dhe Kryetari i Komunës

Neni 14 

Dispozitat përfundimtare

14.1 Me hyrjen në fuqi të kësaj rregullore, shfuqizohet rregullorja Nr. 15-011-24892, datë 30.06.2014

14.2 Kjo Rregullore hynë në fuqi  7 (shtatë) ditë  pas publikimit në faqen elektronike të Komunës. 

Shtesë: Rregullorja 
Pastaj Kuvendi shkoi në pauzë në ora 12,10
Pas pauzës mbledhja filloi në ora 13,25
Të pranishëm janë 28 deputet 
V
Propozim vendim per dhënien në shfrytëzim të pronës komunale Këshillit të Bashkësisë Islame në Lipjan për ndërtimin e Xhamisë në Lipjan.

Lidhur me këtë pikë Kryesuesi i Kuvendit Daut Azemi i dha fjalën Bekim Shabani, drejtor i DKRS, i cili në vazhdim i njoftoi të pranishmit me të dhënat nga propozim vendimi.
Pastaj Kryesuesi hapi shqyrtimin?

Arben Salihu, ne e përkrahim këtë propozim vendim sepse arsyetimi qëndron nevojat janë rrit dhe kemi nevojë që të ofrojmë besimtarëve edhe një Xhami tjetër, ndoshta për Bashkësin Islame do të jetë edhe një obligim shtesë se duhet të punësoj njerëz, andaj kërkoj nga deputetët që të mos kenë dallime dhe ta përkrahim këtë propozim vendim. 
Selatin Retkoceri, lidhur me kërkesës e Bashkësis Islame e përkrahim por kisha kërku nga drejtorati i arsimit dhe Kryetari i komunës që urgjensisht të gjindet një lokacion për ndërtimin e një shkolle sepse në klasë të ulëta ka deri në 45 nxënës në një klasë.
Lulzim Rrustemi, ne si grup parlamentar e kemi shqyrtu kërkesën e Bashkësisë Islame dhe e përkrahim. Kjo ka qenë edhe më herët e parapame me planin zhvillimor urban të komunës kështu që ne jemi për. 

Ukë Kryeziu, edhe ne si grup e përkrahim këtë propozim vendim dhe japim votën për. 
Pastaj Kryesuesi vuri në votim këtë propozim vendim dhe pas votimit konstatoi se Kuvendi me 29 vota për, miratoi këtë: 

VENDIM
PËR DHËNIEN NË SHFRYTËZIM  TË PRONËS KOMUNALE KЁSHILLIT TË BASHKЁSISЁ ISLAME NË LIPJAN PËR NDËRTIMIN E XHAMISË NË LIPJAN
 

Neni 1

Me këtë vendim ipet në shfrytëzim afatgjatë prej 99 vitesh prona komunale P-71409044-01166-0 në vendin e quajtur ”Pashnike” me kulturë kullosë e klasit 1 me sipërfaqe prej 3465m2,    Kёshillit të Bashkёsisё Islame nё Lipjan, për ndërtimin e xhamisë për nevojat e banorëve të Lipjanit.
Neni 2

Dhënia në shfrytëzim e parcelës siq përcaktohet në nenin 1 bëhet duke u bazuar në Planin Zhvillimor Urban, në bazë të cilit në parcelën e cekur më lartë është destinuar ndërtimi i objektit fetar-xhami në  zonën  ZUP 1 Lipjan.  
Neni 3
Me këtё Vendim obligohet Drejtorati për Gjeodezi dhe Kadastër qё tё ndёrmarrë tё gjitha veprimet e nevojshme në lidhje me procedurën e regjistrimit të parcelës P-71409044-01166-0 me sipërfaqe prej 3465 m2 shfrytëzues Kёshilli i Bashkёsisё Islame në Lipjan siq përcaktohet në nenin 1 të këtij vendimi.       
Neni 4
Për zbatimin e kёtij Vendimi do të kujdeset Zyra e Kryetarit-Sektori pronёsoro-juridik, Drejtorati pёr Urbanizёm, Planifikim dhe Mbrojtje tё Mjedisit dhe Drejtorati për Gjeodezi dhe Kadastër.

Neni 5
Ky vendim hyn në fuqi 7 ditë pas publikimit në faqen elektronike të Komunës. 


Shtesë: Vendimi.
VI
Propozim vendim për dhënien e pelqimit për ndarjen e mjeteve financiare Bashkësisë Islame në Lipjan.

Lidhur me këtë pikë Kryesuesi i Kuvendit Daut Azemi i dha fjalën Bekim Shabani, drejtor i DKRS i cili në vazhdim i njoftoi me të dhënat nga propozim vendimi.
Pastaj Kryesuesi hapi shqyrtimin?

Linda Shahini, edhe ne si grup parlamentar i LDK-së e përkrahim këtë propozim vendim por dua të theksoj se ka vërejtje nga qytetarët se nuk i marrin këto mjete. 
Selatin Retkoceri, edhe ne e përkrahim këtë propozim vendim por kam një pyetje dhe dua ta di se a parashihet hapja e varrit.

Bashkim Budakova, edhe ne si AAK e përkrahim këtë propozim vendim por kërkojm disa sqarime se qka përfshihet me këtë shumë të mjeteve. 
Nazmi Krasniqi, ne edhe në mandatet e kaluar kemi kërkuar sqarime dhe informacione ma të plota lidhur me këto vdekje dhe të kemi një pasqyrë për këto raste, gjithashtu edhe ne e përkrahim këtë propoim vendim. 
Shkëlzen Bislimi, tha se me këtë shumë nuk mbulohen të gjitha shpenzimet e varrimit dhe kishte me qenë mirë që të rriten dhe të mbulohen në tërsi shpenzimet e varrimit. 
Ramiz Qeriqi, tha se në përgjithësi të gjithë e përkrahën këtë propozim vendim por kishte me qenë mirë që qytetarët këto mjete t`i kërkojnë në mënyrë individuale në zyrën e Kryetarit sepse po flas prej përvojes ka shumë familje që nuk kanë nevojë që komuna t`i bartë shpenzimet e varrimit sepse kan buxhet ma shumë se komuna, ndërsa në fshatin tim sa për hapje të varrit ne e bëjmë vet dhe nuk kem nevojë të paguajmë askend kështu që po ka pakjartësi rreth shpenzimeve të varrimit. 
Pastaj Kryesuesi vuri në votim këtë propozim vendim dhe pas votimit konstatoi se Kuvendi me 29 vota për miratoi këtë: 
V  E N D  I  M

PËR DHËNIEN E PËLQIMIT PËR NDARJEN E MJETEVE FINANCIARE BASHKËSISË ISLAME NË LIPJAN

Neni 1
I ipet pëlqimi, Kryetarit të Komunës për marjen e Vendimit për ndarjen e mjeteve financiare Bashkësisë Islame në Lipjan në shumë prej 12.100 €, (dymbëdhjetë mijë e njëqind euro), për subvencionimin – mbulimin e shpenzimeve të varrimeve për 110 raste të vdekjes, me nga 110 Euro për secilin rast 110 X 110 = 12.100.

Neni 2
Shuma e cekur në nenin 1 të këtij Vendimi do të paguhet nga  kategoria ekonomike - subvencionet e planifikuara për Zyrën e Kryetarit të Komunës . 

Neni 3
Ky Vendim hyn në fuqi 7 ditë pas publikimit në faqen elektronike të Komunës. 

Shtesë: Vendimi.      

VII
Propozim vendim për caktimin e lokacioneve për deponimin e mbeturinave nga ndërtimet dhe demolimet e tyre dhe groposjen e kafshëve të ngordhura. 

Lidhur me këtë pikë Kryesuesi i Kuvendit Daut Azemi i dha fjalën Emina Rexhiq, drejtoresh e DPU-së e cila në vazhdim i njoftoi të pranishmit me të dhënat nga propozimi i vendimit.
Pastaj Kryesuesi hapi shqyrtimin?

Selatin Retkoceri, falenderoj drejtoreshen për elaborimin e këtij propozim vendimi dhe theksoj se ne si grup parlamentar do ta votojmë njërin prej lokacioneve i cili është më i përshtatshëm.

Lulzim Rrustemi, falenderoj drejtoreshën për prezantimin por ne si grup parlamentar i PDK-se e kemi shqyrtu këtë propozim vendim dhe kisha dashtë që zyra ligjore të na jep sqarime sepse në bazë të Rregulloreve të aprovuar në Kuvend dhe Ligjin për menagjimin e mbeturinave konkretisht në nenin 3 nuk lejon groposjen e kafëshëve të ngordhura vend e pa vend sepse duhet të plotësohen shumë kushte dhe kritere, kurse ne po i ndajmë 10 ari për një gjë të tillë pa i plotësuar ato kushte, andaj pjesa e dytë ku është parapa ndarja e lokacinit për groposjen e kafshëve është në kundërshtim me ligjin. 
Hyra Bytyqi, edhe ne si grup parlamentar e kemi shqyrtu këtë propozim vendim dhe mendoj se është një e arritur e komunës që të caktojmë një lokacion për këtë lloj të meturinave dhe në bazë të elaborimit të drejtoreshës jemi përcaktu për lokacionin e dytë e që është lokacioni Bregu i Zi. 
Ramiz Qeriqi, tha se edhe më herët në të njejtën lokacion është tentuar që të hapet një fermë e dhive por banorët e atij lokacioni nuk kanë lejuar një gjë të tillë, andaj pyes se për groposjen e meturinave të ndërtimtarisë dhe kafshëve të ngordhura nuk besoj se do të lejojnë banorët e atij lokacioni 

Lumturije Bytyqi-Hasani, falenderoj drejtoreshën dhe theksoi se në bazë të kësaj janë dy lokacione që janë paraqit dhe pavarësisht se për cilin lokacion vendoset është dashtë të mirret edhe pëlqimi nga banorët e atij lokacioni sepse ekësiston mundësia që me një peticion të na kthejnë në pikën zerro.

Linda Shahini, dua të ndërlidhem me diskutimin e drejtoreshës dhe të shtoj se jemi dëshmitarë se nëpër rrugët tona hasim shpesh kafëshë të ngordhura të cilat paraqesin rrezik për qytetarë dhe caktimi i lokacionit për groposjen e tyre është shumë me vend dhe lokacioni në Bregu i Zi i përmbush kushtet. 

Nazmi Krasniqi, shumë gjëra u thanë nga parafolësit dhe në bazë të këtyre del se duhet të vendoset apo bëhet shkelje ligjore, pastaj ju e dini se kafshët e ngordhura nuk guxon të transportohen dhe të varrosen nga qdo kush sepse bartin infeksione pastaj nuk e di a janë konsulltuar me qytetarët e atij lokacioni, andaj kam dilema rreth kësaj qështje. 
Daut Azemi, Kryesues i Kuvendit, sa për sqarim për opinionin dhe Kuvendin ky është vetëm hapi i parë në lidhje me këtë problem dhe me siguri se kush dhe si do ta kryej këtë punë do të përcaktohet në bazë të ligjeve në fuqi dhe është mirë që ne po fillojmë me këtë lokacion e besoj që shumë shpejt do të vije edhe propozimi për ndonjë lokacion tjetër. 
Pasi që diskutime tjera nuk pati rreth kësaj pike, Kryesuesi vuri në votim këtë propozim vendim dhe pas votimit konstatoi se Kuvendi me 23 vota për, 6 kundër miratoi këtë: 
VENDIM 

PËR CAKTIMIN E LOKACIONIT PËR DEPONIMIN E MBETURINAVE NGA NDËRTIMET DHE DEMOLIMET E TYRE DHE GROPOSJEN E KAFSHËVE TË NGORDHURA

Neni 1

1. Me këtë Vendim përcaktohen lokacioni – zona kadastrale Bregu i Zi, sipërfaqja prej 0.50,00 ha (pesëdhjetë ari) nga pjesa e parcelës komunale P-71409087-00004-0 me sipërfaqe totale prej 19114m2, me kulturë mal i klasës 5 pasuri shoqërore e Kuvendit Komunal Lipjan, për deponimin e të gjitha mbeturinave të cilat shkaktohen nga ndërtimet dhe demolimet e tyre. Gjithashtu prej kësaj parcele propozohet caktimi i lokacionit me siperfaqe prej 0.10,00 ha( dhjetë ari) për nevojat e groposjes së kafshëve të ngordhura.  

Neni 2

Për zbatimin e këtij Vendimi do të kujdeset Drejtorati për Shërbime publike, Drejtorati për Inspektorat, Drejtorati për Bujqësi, Pylltari dhe Zhvillim Rural dhe Zyra e Kryetarit të Komunës.

Neni 3

Vendimi hynë në fuqi 7 ditë pas publikimit në faqen elektronike të Komunës.

Shtesë: Vendimi. 
VIII
Propozim vendim për themelimin e Komitetit për Politikë dhe Financa 

Lidhur me këtë pikë Kryesuesi i Kuvendit Daut Azemi i njoftoi të pranishmit se vendimi për formimin e KPF-së është kthyer nga MAPL dhe është kërkuar që përfaqësimi gjinor të jetë 50-50, andaj neve na mbetet që të vendosim se si të veprojmë në bazë të votave të qytetarëve ose duhet të lëshohet pe nga ana e subjekteve politike ose me short.
Lulzim Rrustemi, tha se Ligji e përcakton kësi soji dhe në bazë të votës së qytetarëve duhët të vendosim ne si PDK e kemi ditur këtë gjë dhe në bazë të votës kemi deleguar një anëtarë mashkull në KPF, ndërsa në Komitetin për Komunitete një anëtare femër, andaj duhet që patritë më të vogla të lëshojnë pe e kursesi me short apo në mënyrë tjetër. Pastaj dha një propozim që të mirret një vendim 5 me 2 dhe të shohim se si do të na interpretoj MAPL-ja. 
Afrim Miftari, në bazë të votave dhe propozimeve që janë bërë deri tani po shihet se nuk e ka pranuar MAPL-ja, andaj si shembull për të mirë unë jam i gatshëm të tërhiqem me qëllim të mbarëvajtjes së punës së Kuvendit. 
Selatin Retkoceri, në komitete obligative ne si subjekt politik e kemi një anëtarë dhe për hirë të mbarëvajtjes jemi të gatshëm që të bëjmë ndrrim dhe Albulena Kelmendi të jenë anëtare e KPF-se, ndërsa Shkelzen Bislimi të jetë në komitete tjera. 
Ukë Kryeziu, ne si subjekt politik jemi të përfaqësuar vetëm në KPF dhe nuk e shoh të rrugës që të na bëhet presion që të heqim dorë dhe të bëjmë zëvendësime dhe nuk jemi të pajtimit që këtë qështje ta rregullojm me short në Kuvend përfaqësimi është në bazë të Ligjit gjinia femërore ëstë e përfaqësuar me 30% dhe nuk e dij pse duhet në KPF të jetë 50-50.
Daut Azemi, Kryesues i Kuvendit, pasi që nuk po mundemi të arrijmë marrëveshje propozoj që kjo pikë të shtyhet dhe të takohemi me shefat e grupeve parlamentare dhe në mbledhje të radhës ta zgjidhim këtë qështje. 
Pasi që diskutime tjera nuk pati rreth kësaj pike, Kryesuesi  propozoj që kjo pikë të shtyhet për në mbledhje tjetër pastaj vuri në votim dhe pas votimit konstatoi se Kuvendi me 17 vota për, 12 kundër miratoi këtë propozim. 
Pasi çështje tjera nuk pati mbleldhja përfundoi në ora 14,50
Ekstraktin e hartoi                                                                               

    Naser Bytyqi                                                                             Kryesuesi i Kuvendit 

                                                                                                             Daut Azemi                                                                                            

